
RESUMO DA XUNTA DE GOBERNO EXTRAORDINARIA  
DE 29 DE DECEMBRO DE 2006 

 
1.- Proposta da Concelleira Delegada de Benestar Social relativa a axudas de 
carácter social. 
Apróbase unha prestación por este concepto. 
 
2.- Aprobación de xustificacións de subvencións e convenios. 
Apróbase a xustificación de diversas subvencións e convenios. 
 
3.- Aprobación de liquidacións de actividades. 
Apróbase a liquidación de diversas actividades desenvolvidas durante o ano: centros 
socioculturais, Festas do Apóstolo, etc. 
 
4.- Revisión de tarifas do Mercado de Gando. 
Acórdase a actualización das tarifas polo período novembro 2005 – novembro 2006. A 
variación ascende ao 2,60%. Esta revisión de tarifas realízase cada ano en función do 
IPC, a instancia do concesionario e previo acordo da Corporación. 
 
5.- Proposta da concelleira delegada de Medio Ambiente relativa aos gastos 
derivados da vaga de lume producida en Santiago en agosto de 2006. 
Anúlase o gasto derivado da reparación do vehículo Pegaso, polo importe de 14.094, 
ante a inviabilidade da devandita reparación, acreditada polo Servizo de Extinción de 
Incendios.  
 
6.- Proposta da concelleira delegada de Emigración e Inmigración relativa a 
sinatura dun Convenio coa Secretaría Xeral de Emigración da Xunta de Galicia. 
Apróbase a sinatura do convenio, coa fin de levar a cabo un programa de información, 
orientación e inserción socio-laboral para emigrantes retornados e inmigrantes. O 
programa consistirá no funcionamento dunha unidade de información, orientación e 
asesoramento xurídico e socio-laboral por parte do Concello. Con tal fin, achegaranse 
67.435 euros, destinados a sufragar os gastos do persoal necesario para o 
funcionamento da oficina: un licenciado en dereito, un diplomado en traballo social e 
un auxiliar administrativo especializados nas áreas de estranxeiría e emigración. 
 
7.- Dar conta do Convenio de cooperación entre a Vicepresidencia da Igualdade 
e do Benestar e o Concello para a creación de tres escolas infantís 0-3 
municipais integradas na Rede Galega de escolas infantís 0-3 (Galescolas). 
Dáse conta do devandito Convenio. O orzamento é de 1.657.004 euros, distribuídos 
do seguinte xeito: 

- Escola en Boisaca-Polígono do Tambre: 834.263 euros. 
- Escola de San Roque: 556.503 euros. 
- Escola da Praza da Constitución: 266.238 euros. 

Destas cantidades, a Vicepresidencia da Igualdade e do Benestar achegará 1.325.603 
euros (80%), distribuídos en tres anualidades: 150.000 euros (2006), 900.000 euros 

(2007) e 275.603 euros (2008). O Concello achegará 331.400 euros, repartidos nas 
tres anualidades.  
Rematadas as obras destas Escolas, estas integraranse no Consorcio Galego de 
Servizos de Igualdade e Benestar, que se encargará do mantemento das mesmas, 
cuxo financiamento será compartido entre Xunta (40%), Concello (30%) e usuarios 
(30%). 
 
8.- Propostas de acordos sobre expedientes de contratación. 
- Adxudícanse á empresa CONSTRUCCIÓNES EN PIEDRA SIGRÁS, S.L, por importe 
de 35.707 euros e un prazo de execución dun mes, as obras de acondicionamento das 
oficinas do Padrón, ubicadas nos sotos do Pazo de Raxoi. 
- Adxudícase á empresa CONSTRUCCIONES LA ROSALDEDA, S.L, por importe de 
59.900 euros e un prazo de execución de dous meses, as obras de mantemento e 
conservación do enlousado do Casco Histórico (novembro de 2006). 
- Adxudícase á empresa AQUAGEST, por importe de 59.810 euros e un prazo de 
execución de dous meses, as obras de abastecemento de auga potable aos lugares 
de Torre e Igrexa (A Sionlla) incluídas no POS ADICIONAL 2/2006 da Deputación da 
Coruña. 
- Apróbase o Proxecto complementario do proxecto de reurbanización da mazá da 
República do Salvador (tramo Alfredo Brañas-Xeneral Pardiñas) e da mazá de San 
Pedro de Mezonzo (tramo Diego de Muros-República Arxentina), por importe de 
109.797 euros. Así mesmo, adxudícase a execución do proxecto á empresa 
EXTRACO, S.A., cun prazo de execución dun mes. 
- Autorízase a ampliación da data de peche da pista de xeo instalada na explanada de 
Salgueiriños ata o 14 de xaneiro. 
- Autorízase a adquisición de diversos materiais e subministros para distintas 
dependencias municipais. 
 
9.- Proposta do concelleiro delegado de promoción económica, emprego, 
comercio e mercados relativa a corrección de erro no acordo número 74 da 
Xunta de Goberno Local de 4.12.06 relativo á aprobación do Convenio de 
colaboración entre TURGALICIA e o Concello para a campaña "Compostela 
capital de compras". 
Procédese á corrección do erro. 
 
10.- Dar conta da cuarta addenda ó Convenio de cooperación asinado pola 
Consellería de Economía e Facenda e o Concello o 29 de xullo de 1996. 
Dáse conta da devandita addenda. 
 
11.- Proposta da concelleira delegada de emigración e inmigración relativa os 
convenios asinados coa Fundación Españoles en el Mundo de Arxentina e coa 
Fundación Ramón Rubial de Venezuela.  
Dáse por recibida a documentación dos estudos sobre a situación socioeconómica dos 
cidadáns santiagueses residentes nestes países. 
 


